
İcmal məqalə neftlə çirklənməyə məruz qalmış torpaqların diaqnostikasına həsr 

olunmuşdur. Məqalədə torpaqların neft karbohidrogenləri ilə çirklənmə səviyyəsi, 

karbohidrogenlərin torpaqların fiziki-kimyəvi və bioloji funksiyalarına təsiri, onların 

buferliyi və özünü təmizləmək qabiliyyəti, torpaqların funksional və ekoloji 

xassələrinin sistemli qiymətləndirilməsi üsulları şərh olunmuşdur. Torpaq örtüyündə 

karbohidrogenlərin transformasiyanın sürəti, degradasiyası, miqrasiyasının 

xüsusiyyətləri və karbohidrogenlərin paylanmasıının torpaqların landşaft-geokimyəvi 

vəziyyətindən və landşaft sisteminin strukturundan, çirklənmiş torpaqların 

xassələrindən asılılığı müəyyən edilmişdir. Torpaqların funksional və ekoloji 

xassələrinin sistemli qiymətləndirilməsi, onların buferliyi və özünü təmizləmək 

qabiliyyətinin tədqiqinə dair məlumatlar da məqalədə əks olunmuşdur. 

Обзорная статья посвящена диагностике нефтезагрязненных почв. В статье 

рассмотрены уровень загрязнения почв нефтяными углеводородами, влияние 

углеводородов на физико-химические и биологические функции почв, их 

буферную и самоочищающую способность, методы систематической оценки 

функциональных и экологических свойств почв. объяснил. Определены скорость 

трансформации, деградации и миграции УВ в почвенном покрове и зависимость 

распределения УВ от ландшафтно-геохимического состояния почвы и структуры 

ландшафтной системы, свойств загрязненной почвы. В статье также отражены 

систематическая оценка функциональных и экологических свойств почв, 

сведения об изучении их буферной и самоочищающейся способности. 

ANALYSIS OF THE PROBLEMS OF BIO AND ECO-DIAGNOSTICS  

OF OIL CONTAMINATED SOILS 

(OVERVIEW) 

 

 Keywords: soil cover, oil pollution, degradation, hydrocarbons, 

microbiocenosis 

The review article is devoted to the diagnosis of oil-contaminated soils. In the 

article, the level of soil pollution with petroleum hydrocarbons, the influence of 

hydrocarbons on the physical-chemical and biological functions of soils, their 

buffering and self-cleaning ability, methods of systematic assessment of functional and 

ecological properties of soils are considered. explained. The rate of transformation, 

degradation and migration of UV in the soil cover and the dependence of the 

distribution of UV on the landscape-geochemical state of the soil and the structure of 

the landscape system, the properties of the polluted soil are determined. The article 

also reflects the systematic assessment of functional and ecological properties of soils, 

information on the study of their buffering and self-cleaning ability. 

 

 

  

Giriş 

Azərbaycanda neftin çıxarılması qədim tarixə malikdir. 150 ildən artıqdır 

ki, Azərbaycanda neftin sənaye üsulu ilə hasilatı davam edir. Respublikanın 

sosial-iqtisadi inkişafında müstəsna rol oynayan neft hasilatı uzun illər 

mütərəqqi texnologiyaların olmaması və neftə olan tələbatın günbəgün artması 

ilə ətraf mühitin həddən artıq çirklənməsinə səbəb olmuşdur. 

Neft və qaz yataqlarının istismarı zamanı tоrpaqların münbit qatı nəinki 

neftli tullantılarla, xüsusən lay suları ilə çirklənməsinə, eyni zamanda mexaniki 

pоzulmalara, dağılmalara və deqradasiyaya məruz qalıb. 

Neft çirkləndiricilərinin torpaq örtüyünə və landşaftların ekoloji 

vəziyyətinə təsirinin qiymətləndirilməsi zamanı yalnız torpaq örtüyündə neft 

məhsullarının tərkibini nəzərə almaq kifayət deyil. Torpağa daxil olan 

karbohidrogenlər torpaq canlılarına, həm də onun abiotik komponenetlərinə 

təsir edə bilirlər. Karbohidrogenlərin eyni qatılıqları müxtəlif şəraitdə 

landşaftlara birmənalı təsir göstərməyə bilərlər. Çirklənmədən sonra, torpaq 

üfüqündə karbohidrogenlərin paylanmasının təbiəti əsasən torpaq növü - 

absorbsiya qabiliyyəti və udma qabiliyyəti, karbohidrogenin daxil edilməsi 

ehtimalı və ya adsorbsiya və s.), neft məhsulunun növü ilə (yüngül və ya ağır 

fraksiyalar), çirklənmənin təbiəti ilə (torpaq daxili və ya səthi), həm də 

çirklənmədən sonra keçən müddətlə müəyyən olunur. 

 

Tədqiqatın material və metodları 

Məqalədə torpaqların neft karbohidrogenləri ilə çirklənmə səviyyəsi, 

karbohidrogenlərin torpaqların fiziki-kimyəvi və bioloji funksiyalarına təsiri, 

onların buferliyi və özünü təmizləmək qabiliyyəti, torpaqların funksional və 

ekoloji xassələrinin sistemli qiymətləndirilməsinə dair nəşr olunmuş elmi işlərin 

nəticələri təhlil edilmişdir.  

 

Landşaftların növləri və neft karbohidrogenləri ilə çirklənmə səviyyəsi 

Landşaftların, o cümlədən torpaq örtüyünün karbohidrogenlərlə əsas 

çirklənmə mənbələri neft hasili və emalı müəssisələri, xam neftin boru 

kəmərləri ilə nəqli, neft çənləri, dəmir yolları və s. Bütün bu müəssisələrin təsiri 

nəticəsində müxtəlif neft məhsulları [27, s.396-400], o cümlədən benzopiren 

[10] təbii və süni mənşəli radionukleoidlərlə [44; 46, s.239] landşaftların 

çirklənmə zonalarının yaranması üçün potensial təhlükənin olduğu haqqında 

məlumatlar mövcuddur. Bu müəsisələrdə yaranan qəza vəziyyətləri landşafların 

çirklənməsinə səbəb olur.  

Çirklənmiş landşaftların keyfiyyətini düzgün qiymətləndirmək üçün, 

bioloji sınaqlar daxil olmaqla torpaq örtüyünün fiziki-kimyəvi və bioloji 

xassələri ilə bağlı tədqiqatlar aparmaq daha məqsədəuyğundur. Fövqəladə 

halların yaranmasının əsas səbəbləri isə boru kəmərləri üzərinə xarici və daxili 

fiziki - kimyəvi təsirlər ola bilər (məsələn, Sumqayıt ərazisində xarici fiziki 

təsir nəticəsində, QMEB yolunda boru kəmərinin qırılması və 300 tondan çox 

xam neftin dağılması baş vermişdir), korroziya prosesləri (ŞMEB yolu boyunca 

1998-ci ildə Nasosnı kəndində 200 tondan çox xam neft dağılmışdır), köhnə 

avadanlıqların gec dəyişdirilməsi və ya təmiri, işçilərin səhvləri səbəbindən 

onlar zədələnir. Əhəmiyyətli maliyyə və maddi itkilərə səbəb olan fövqəladə 

halların yaranma səbəbləri həmçinin də eroziya prosesləri, zəlzələ, daşqın, 

uçqun və sürüşmələr və s. ola bilər. 

Neft emalı bölgələrində landşaftların dəyişmə göstəriciləri olaraq, pH 

(sulu və duzlu), politsiklik aromatik karbohidrogenlərin qrup tərkibi, turşuluq, 

kation dəyişmə qabiliyyəti, torpağın ümumi tərkibi, morfologiyası, üzvi 

karbonun və bitumlu maddələrin miqdarı, dəyişə bilən  kationlar, biogen 

elementlər (K2O, NH4, NO3, P2O5) və mikroelementlərin mobil formaları kimi 

torpaq göstəricilərinin öyrənilməsi tövsiyyə edilmişdir [6]. 

Torpaq örtüyündə karbohidrogenlərin müəyyən edilməsi metodlarına 

tənqidi yanaşmaq da mümkündür [22; 45]. "Neft məhsulları" dedikdə məlum 

üzvi həlledicilər vasitəsi ilə ekstraksiya edilən və istifadə edilən adsorbentlər 

tərəfindən  sorbsiya olunmayan (udulmayan) karbohidrogenlər nəzərdə tutulur. 

Bu baxımdan, karbohidrogen çirklənməsinin monitorinqi zamanı çirkləndirici 

maddənin miqdarını, torpaq qatına daxil olma dərinliyini, ümumi çirklənmə 

sahəsini və çirkləndirici maddənin tərkibində olan dəyişikliklərin 

qiymətləndirilməsi mümkündür. 

Neft və ya neft məhsulları ilə çirklənmiş ərazilərin ekoloji monitorinqi 

zamanı, çirklənmə dərəcəsi və landşaftların özünü bərpa etmə prosesinin olduğu 

mərhələlər həm fiziki-kimyəvi göstəricilər, həm də yosunların-bioloji sınaq- 

reaksiyaları, torpaq onurgasızları, mikroorqanizmlərin müxtəlif qrupları və 

fitosenozlar tərəfindən qiymətləndirilməlidir. 

Torpaq mikrobiosenozunun vəziyyəti neft çirkləndiriciləri ilə çirklənmə 

zamanı ən etibarlı və informativ göstəricidir [22; 45]. Torpaq örtüyünün 

mövcud vəziyyətinin ekoloji və mikrobioloji qiymətləndirməsinin konsepsiyası 

torpaq çirklənməsinin (aşağı, orta, yüksək və katastrofik) dörd səviyyəsinin 

təyin olunmasına əsaslanır və hər dörd səviyyəyə torpaq mikrofaunasının 

müəyyən  vəziyyəti uyğun gəlir 

İndikator göstəriciləri kimi, torpaq mikroorqanizmlərinin qruplarının 

struktur dəyişiklikləri və ya bəzi nümayəndələrinin çirklənmələrə reaksiyası 

istifadə edilə bilər.  

Torpaq örtüyünün vəziyyətini xarakterizə etmək üçün katalaza, invertaza, 

dehidrogenaza, ureaza və bir sıra digər fermentativ aktivlik göstəriciləri, eləcə 

də CO2 ayrılma intensivliyi torpaq mikrobiotasının diaqnostik göstəricisi olaraq 

effektiv istifadə oluna bilər [11; 17; 23; 25; 51; 57]. 

Karbohidrogenlərlə çirklənmiş torpaqları qiymətləndirərkən 

mikroorqanizmlərlə yanaşı, onurğasız orqanizmlərin göstəricilərinin vəziyyəti 

də öyrənilir [30, s.8; 32; 42]. 

Həmçinin torpaq örtüyünün vəziyyətini qiymətləndirmək üçün 

fitotoksikliyin təyini kimi biolojitest metodlarından da istifadə edilir. 

Fitosenozların böyüməsinin və inkişafının qarşısını alan amillərin öyrənilməsi 

üçün - yulaf, yonca, vəzəri, turp, buğda və s. bitkilərdən istifadə olunur [21; 35; 

59; 60; ]. Təbii şəraitdə çirklənmələr zamanı fitosenozun vəziyyətinin və 

davamllılıq dərəcəsinin ən əlverişli göstəricisi torpaq örtüyüdür [26]. Lakin 

qeyd etmək lazımdır ki, torpağın diaqnostikasında bir-iki göstəricinin istifadəsi 

etibarlı nəticələri təmin edə bilmir. Hazırda karbohidrogenlərlə çirklənmiş 

torpağın vəziyyətini müəyyən etmək üçün test orqanizmlər - mikrobiosenoz, 

fitosenoz və mezofauna kompleksləri istifadə olunur və belə nəticələrin 

etibarlığı daha yüksək olur [23; 29; 34; 48; 51]. 

Karbohidrogenlərlə çirklənmiş torpağın vəziyyətinin diaqnostikası, 

torpağın bioloji vəziyyətinin inteqral göstəricisinə (BVİG) əsasən aparılır [4]. 

Bu metod mikrobiosenozun sayı və strukturu, torpaq fermentlərinin aktivliyi, 

fitotoksiklik və s. kimi müxtəlif bioloji göstəriciləri birləşdirməyə imkan verir. 

BVİG - torpaq örtüyünün ekoloji funksiyalarının pozulma dərəcəsini 

qiymətləndirməyə imkan verir.  

Kolesnikov S.I. və s. [33], Kabirov R.R. və digərləri [25], ümumi qəbul 

edilmiş diaqnostik göstəricilərlə nisbətdə neftlə çirklənmiş torpaqların başqa 

inteqral göstəricisini - torpağın bioloji aktivlik əmsalını (TBA): təsir faktorunun 

toksiklik indeksinin (FTİ) orta göstəricisini təklif etmişdir.  

Çirklənmiş torpaqların diaqnostikası üçün, həmçinin distant metodlar da 

təklif edilmişdir: torpaq örtüyünün səthini ultrabənövşəyi (UB) və infraqırmızı 

(İQ) və diapazonlarda skan edilməsi, radio- və lazer - lokasiya metodları, 

mikrodalğalı radiometrik zondlama [8]. Bu üsullar real çirkləndirməni təsdiq 

etmək və onun bir sıra göstəricilərini qiymətləndirmək imkanı verir. 

Beləliklə, karbohidrogenlərlə çirklənmiş torpağın vəziyyətinin düzgün və 

obyektiv diaqnostikası üçün torpağın fiziki-kimyəvi xassələrindəki 

dəyişiklikləri və orada yaşayan orqanizmlərə çirklənmiş torpağıın təsirini 

müəyyən etmək üçün hərtərəfli tədqiqatlar aparılmalıdır.  

Torpaqda neft karbohidrogenlərinin miqdarı torpağın fizki - kimyəvi və 

bioloji xassələrini dəyişəcək həddə çatırsa belə torpaqlar çirklənmiş sayılırlar: 

fitosenozların təzyiqə məruz qalması və ya deqradasiyası, strukturun 

dəyişilməsi və torpaq biotasının fəaliyyətinin zəifləməsi, fiziki-kimyəvi 

xassələrin dəyişilməsi, C:N nisbətlərinin dəyişilməsi, torpağın məhsuldarlığının 

azalması, karbohidrogenin torpaq üfüqlərindən  yeraltı və yerüstü sulara daxil 

olunması [50]. Torpaq örtüyünün keyfiyyətinin pisləşməməsinə səbəb olan 

karbohidrogenlərin konsentrasiyasının ən minimal səviyyəsi, konsentrasiyanın 

yuxarı təhlükəsiz səviyyəsinə [19, s.16] və ya ekoloji cəhətdən icazə verilən 

aşağı səviyyə kimi qəbul edilir. Torpağın qəbul edə biləcəyi “yükü” – 

çirklənmənin yol verilən həddini müəyyən etmək üçün - potensial özünü 

təmizləmənin yuxarı həddi anlayışı istifadə edilir. Bu hədd torpaq üçün 

maksimal həddir və bu həddən yuxarı çirklənmə dərəcəsi nəticəsində 

torpaqların öz-özünü təmizləmə prosessi olduqca ləng gedir və deqradasiya 

prosesləri başlayır. Karbohidrogenlərlə çirklənmə səviyyəsi özünü təmizləmə 

limitlərini aşdığı halda torpaqlar təkrar rekultivasiya olunmalıdır [50]. Yuxarıda 

göstərilənləri nəzərə alaraq, karbohidrogen miqdarının ən yuxarı və təhlükəsiz 

səviyyədə torpaq örtüyündə yol verilən qatlığının təxmini (YVQTH) həddi kimi 

anlayışlar irəli sürülür. Beləliklə, torpaq örtüyündə karbohidrogenlərin YVQTH 

-i çirklənmə dərəcəsi kimi qəbul edilir. Bu zaman xüsusi təbii landşaftlarda, bir 

mövsüm ərzində torpaq bioloji məhsuldarlığını bərpa edir və torpaq biosenozu 

üçün mənfi nəticələr özünü təmizləmə prosesində bərpa edə bilir [50]. Hər bir 

halda, bu  ərazinin coğrafi mövqeyindən, neft və neft məhsullarının növündən, 

miqdarından və s. asılıdır. Bu, torpağın müxtəlif fiziki-kimyəvi və bioloji 

xassələri üçün vahid göstəricinin istifadə edilməsini çətinləşdirir. 

Mövcud ədəbiyyatın təhlili göstərir ki, Rusiyada torpaq örtüyündəki 

karbohidrogenlərin YVH-nin normativ bazası az inkişaf edib [9; 22; 59]. Bir 

sıra tədqiqatçıların da qeyd etdiyi kimi, bu standartların hazırlanması və qəbul 

edilməsi ərazi xüsusiyyətlərini nəzərə alaraq (torpaq-iqlim və hidroloji şərtlər, 

relyef xüsusiyyətləri, iqlim göstəriciləri, çirkləndiricilərin növü, miqdarı və 

onların paylanmasına, ayrılmasına təsir edən digər amillər), uzunmüddətli və 

bahalı tədqiqatların aparılmasını tələb edir [41]. 

Rusiyada, dövlət səviyyəsində qəbul olunmuş göstəricilərə əsasən 

çirklənmə dərəcəsi 1 q/kq-dan çox olduqda torpaq örtüyü çirklənmiş sayılır 

[56]. 

 Regional səviyyədə, neftin torpaq örtüyündə miqdarının normativ bazası 

az və ya çox dərəcədə Tatarıstan, Komi Respublikası və Xantı-Mansi Muxtar 

Bölgəsində inkişaf etmişdir. Bu bölgələrdə karbohidrogenlərin miqdarı 1,0-2,0 

q/kq çox olduqda torpaqlar çirkləndirilmiş hesab olunur [39]   

 Rusiyadakı torpaq örtüyündə neftin TYVH – ni müəyyən edərkən [50] 

onu iki qrupa bölmüşlər: yüngül və ağır. TYVH ağır neft məhsulları üçün 0,7-

4,0 q/kq intervalında, yüngüllər üçün isə torpağın təbii sahəsi və təbiətindən 

asılı olaraq 2,0-8,0 q/kq intervalında  qəbul edilmişdir. Müxtəlif ərazi 

quruluşları və torpaqlar üçün neft və neft məhsullarının YVQH miqdarı 0,3 

q/kq-dan 100 q/kq arasında təyin olunması təklif edilir [29]. Qaşev və digərləri 

[14] əraziləri güclü (40% -dən çox), orta (10% -dən 40% -ə gədər) və zəif (10% 

-ə qədər) çirklənmə səviyyəsinə görə fərqləndirirlər. Təsdiq edilmiş normativ 

olmadıqda, karbohidrogenlə çirklənmə dərəcəsi karbohidrogen miqdarının 

müəyyən ərazidə fon dəyərindən artıq olması ilə müəyyən edilir. 

Karbohidrogenin bu miqdarı RD 52.18.575-96-ya uyğun olaraq ərazi 

səviyyəsində müəyyən edilir. Buna əsasən neft çıxarılan ərazilərdə torpaqda 

karbohidrogenlərin fon miqdarı 0,1 g/kq, digər sahələrdə isə 0,04 q/kq təşkil 

edir [53]. Bununla yanaşı, bir çox tədqiqat işlərində göstərilir ki, müxtəlif 

bölgələrdə karbohidrogenlərin tərkibində fon miqdarı geniş şəkildə dəyişə bilir 

- 0,01- 2,5 q/kq –dək [6; 7; 52; 54]. 

